
ՆԱԽԱԳԾԻ ՎԵՐԱԲԵՐՅԱԼ ՍՏԱՑՎԱԾ ԱՌԱՋԱՐԿՈՒԹՅՈՒՆՆԵՐԻ ԵՎ ԴԻՏՈՂՈՒԹՅՈՒՆՆԵՐԻ


	Հ/հ
	Դիտողության և առաջարկության հեղինակը, գրության ամսաթիվն ու համարը
	Դիտողության և առաջարկության բովանդակությունը
	Եզրակացություն
	Կատարված փոփոխությունը

	
	1
	2
	3
	4

	1
	ՀՀ տնտեսական զարգացման և ներդրումների նախարարություն
27.10.2016թ.

N 01/08.2/8906-16 գրություն
	Առաջարկություններ և դիտողություններ չկան:


	
	

	2
	ՀՀ ազգային անվտանգության ծառայություն

01.11.2016թ.
	Առաջարկություններ և դիտողություններ չկան:
	
	

	3
	ՀՀ կենտրոնական բանկ

02.11.2016թ.

N 10.4-07/0373-16 գրություն

	Կենտրոնական բանկի կողմից հրապարակված տեղեկատվության համաձայն ՀՀ բանկերի միջոցով ֆիզիկական անձանց անունով արտերկրից մուտք եղած ոչ առևտրային բնույթի գումարների ընդհանուր ծավալը 2015թ. կազմել է 1216,5 մլն ԱՄՆ դոլար` նախագծում նշված 1208,5 մլն ԱՄՆ դոլարի փոխարեն:
	Ընդունվել է:
	Կատարվել է համապատասխան փոփոխություն:

	4
	ՀՀ վիճակագրության պետական խորհուրդ

27.10.2016թ.

N 25-7/30-1578 գրություն

	Ներկայացվում է նախագծի III գլխի` <8. Միգրացիայի կառավարման համակարգի հետագա զարգացում> բաժնի <Նպատակ> և <Խնդիրներ> հատվածների վիճակագրական տեսանկյունից խմբագրված տարբերակը:
	Ընդունվել է:
	Նախագծում նշված հատվածները փոխարինվել են ներկայացված խմբագրված տարբերակով

	5
	ՀՀ արտակարգ իրավիճակների նախարարություն

25.10.2016թ.

N 7/02.1/12203-16 գրություն
	1. Որոշման նախագծի հավելվածի <<ԲՈՎԱՆԴԱԿՈՒԹՅՈՒՆ>> մասի և Ռազմավարության III գլխի 1-ին կետում <<ՕԺԱՆԴԱԿԵԼ>> բառը փոխարինել <<ՕԺԱՆԴԱԿՈՒԹՅՈՒՆ>> բառով:

2. Որոշման նախագծի հավելվածի II գլխի 2-րդ մասի 1-ին ենթակետում <<ազգային փոքրամասնությանը պատկանելությունից>> պարբերությունից հանել <<փոքրամասնությանը>> բառը:

3. Որոշման նախագծի հավելվածի III գլխի <<2. ԱՊԱՍՏԱՆԻ ՀԱՄԱԿԱՐԳԻ ԿԱՏԱՐԵԼԱԳՈՐԾՈՒՄ>>  կետի <<Իրավիճակի վերլուծություն>> մասի 3-րդ պարբերությունում <<արտակարգ իրավիճակների>> բառերը փոխարինել <<ռազմական դրության>> բառերով:
	1. Ընդունվել է:

2. Ընդունվել է:

3. Ընդունվել է:
	1. Կատարվել է համապատասխան փոփոխություն:

2. Կատարվել է համապատասխան փոփոխություն:

3. Կատարվել է համապատասխան փոփոխություն:

	6
	ՀՀ աշխատանքի և սոցիալական հարցերի նախարարություն

25.10.2016թ.

N ԱԱ/ԱՌՊ1/9900-16 գրություն
04.11.2016

N ԱԱ/ԱՌՊ1/10351-16 գրություն (ի լրումն)
23.02.2017թ.

ԱՊ/ՀՄ-2-2/1834-17


	1. 2016 թվականի հոկտեմբերի 24-ի թիվ ԱԱ/ԱՌՊ1/9900-16 գրությամբ ներկայացված դիտողությունների և առաջարկությունների 1-ին կետը փոխարինել հետևյալ բովանդակությամբ. «ՀՀ միգրացիայի քաղաքականության 2017-2021թթ. ռազմավարության նախագծում, որպես միգրացիայի քաղաքականության միջնաժամկետ բարեփոխումների ամփոփ փաստաթուղթ, անհրաժեշտ է ներառել «միգրացիա և զարգացում» քաղաքականության հիմնական նպատակադրումների հետ ուղիղ առնչություն ունեցող ոլորտների կապերը, որոնք ևս արտացոլված են արդեն իսկ հաստատված տարբեր ռազմավարություններում, մասնավորապես՝ ՀՀ զբաղվածության 2013-2018թթ. ռազմավարություն, ՀՀ 2013-2025թթ. հեռանկարային զարգացման ռազմավարական ծրագիր և այլն: Առավել կոնկրետ առաջարկվում է օրինակ՝ Նախագծում ամփոփ հիշատակել ՀՀ զբաղվածության ոլորտում ընթացող ռազմավարական բարեփոխումների մասին, որի հիմնական նպատակադրումներից են՝ արտագնա աշխատանքային միգրացիայի ռիսկ ունեցող անձանց, ինչպես նաև վերադարձող միգրանտների՝ որպես առաջնային շահառու խմբերի արդյունավետ զբաղվածության ապահովմանն ուղղվող պետական աջակցության նոր մոտեցումների և անհրաժեշտ գործիքակազմի ապահովումը: Միաժամանակ, Նախագծում արդյունավետ զբաղվածության ապահովմանն ուղղված պետական քաղաքականության հեռանկարային բարեփոխումները վերապահել ՀՀ զբաղվածության ռազմավարությանը և դրա իրականացման միջոցառումների ծրագրին: Ընդ որում, 2014թ. ներդրված զբաղվածության ակտիվ քաղաքականության նոր մոդելի շրջանակներում՝ զբաղվածության կարգավորման ամենամյա պետական ծրագրով իրականացվում են 14 առանձին ծրագրեր՝ արձանագրվող կոնկրետ արդյունքներով, և դրանց թիվը՝ գնալով ավելանում է:»: 
2.  «ՀՀ միգրացիայի քաղաքականության 2017-2021 թվականների ռազմավարությանը հավանություն տալու մասին» ՀՀ կառավարության արձանագրային որոշման ընդունման կապակցությամբ ՀՀ պետական բյուջեում ծախսերի և եկամուտների էական ավելացման կամ նվազեցման մասին տեղեկանքում նշվում է, որ արձանագրային որոշման ընդունումը ՀՀ պետական բյուջեում ծախսերի և եկամուտների էական ավելացման չի հանգեցնի: Այդ հարցը խնդրահարույց է ռազմավարությամբ նախանշված վերադարձող միգրանտների վերաինտեգրման աջակցության նպատակով զբաղվածության նոր ծրագրերի ներդրման առումով, որոնք կպահանջեն լրացուցիչ ֆինանսական միջոցներ: 

3. Նախագծի «Աջակցություն միգրանտների ինտեգրմանը և վերադարձող միգրանտների վերինտեգրմանը» և «Միգրացիայի և զարգացում» բաժիններում նախատեսել վերադարձին խոչընդոտող պատճառների վերաբերյալ պարբերաբար ուսումնասիրությունների և տեղեկատվության հավաքագրման և ՀՀ սոցիալ-տնտեսական զարգացումների հետ այդ տեղեկատվության համադրման քայլեր, որոնք հնարավորություն կտան վեր հանելու վերադարձի փոքր ծավալների պատճառները և մշակել համապատասխան միջոցառումներ՝ առկա խոչընդոտները հաղթահարելու ուղղությամբ: 

4. Միաժամանակ ներկայացվող նախագծի «Ռազմավարության մոնիթորինգ և գնահատում» բաժինը կարիք ունի էական լրամշակման: Նախորդ ռազմավարության շրջանակներում գործող մոնիթորինգի համակարգը, ըստ էության հնարավորություն չտվեց հասկանալու որքան արդյունավետ են եղել արդեն իրականացված միջոցառումները: Իրականացված մոնիթորինգը հիմնականում արձանագրել է միջոցառման կատարման կամ չկատարման փաստը, իսկ որքանով էր այն արդյունավետ, միջոցառման իրականացումը հասել էր արդյոք նախանշված նպատակին, ինչն է խոչընդոտել նախանշված  նպատակների իրականացմանը, այդպես էլ մնաց չվերլուծված, ուստի առաջարկվում է հետագայում  յուրաքանչյուր միջոցառման համար, որը կընդգրկվի միջոցառումների ծրագրում մշակել համապատասխան մոնիթորինգային ցուցանիշներ, որոնք կբխեն սահմանված նպատակներից և ապահովել այդ ցուցանիշների փոփոխության մշտադիտարկման հնարավորություն:

5. Ռազմավարությանը կից ներկայացնել միջոցառումների ծրագիր, որում հստակ կարտացոլվեն միգրացիոն  քաղաքականության նպատակները, խնդիրները և միջոցառումների իրականացման համար անհրաժեշտ ռեսուրսները:

         Միաժամանակ, ի պատասխան ՀՀ ՏԿԶՆ միգրացիոն պետական ծառայության 24.05.2016թ. N 01/02/1456-16 գրության, ՀՀ աշխատանքի և սոցիալական հարցերի նախարարությունը 08.06.2016թ. N ԱՊ/ԹԱ-3-4/4993-16 գրությամբ ներկայացրել է առաջարկություններ ՀՀ միգրացիայի պետական կարգավորման քաղաքականության ռազմավարության իրականացման 2017-2021թթ. գործողությունների ծրագրում ներառելու նպատակով: 
6. Ի լրումն 2016 թվականի հոկտեմբերի 24-ի թիվ ԱԱ/ԱՌՊ1/9900-16 գրության.

Նախագծի «Ռազմավարության մոնիթորինգ և գնահատում» բաժնի վերաբերյալ վերոնշյալ դիտողությունների և առաջարկությունների 4-րդ կետը փոխարինել հետևյալ բովանդակությամբ. «Հաշվի առնելով, որ ՀՀ աշխատանքի և սոցիալական հարցերի նախարարության համակարգում միասնական մոնիտորինգի և գնահատման համակարգի ներդրման շրջանակներում ՀՀ կառավարության 2014 թվականի սեպտեմբերի 11-ի «Զբաղվածության կարգավորման ամենամյա պետական ծրագրի մոնիթորինգի և գնահատման իրականացման կարգը հաստատելու մասին» թիվ 981-Ն որոշման հիման վրա արդեն իսկ մշակվել և գործարկվում են զբաղվածության պետական կարգավորման բոլոր 14 ակտիվ ծրագրերի մոնիտորինգային ցուցանիշները (որոնք հիմնականում նաև աշխատանքային միգրացիայի կարգավորման միջոցառումներ են), ուստի առաջարկվում է միջոցառումների և մոնիտորինգի ընթացքում կիրառել նաև վերոնշյալ չափորոշիչները և մեթոդաբանութունը:
Որոշման նախագծի վերաբերյալ ՀՀ աշխատանքի և սոցիալական հարցերի նախարարության վերջնական դիրքորոշումը ՀՀ տարածքային կառավարման և զարգացման նախարարության միգրացիոն պետական ծառայություն է ներկայացվել  04.11.2016թ. N ԱԱ/ԱՌՊ1/10351-16 գրությամբ:
	1. Նախագիծը չծանրաբեռնելու տեսանկյունից նպատակահարմար չի համարվել ՀՀ կառավարության կողմից արդեն իսկ հաստատված այլ ոլորտներում, այդ թվում նաև զբաղվածության, ընթացող ռազմավարական բարեփոխումների հիշատակումը:
2. Նախագծում վերադարձող միգրանտներին վերաբերում են 3.2 (Հայաստան վերադարձող ՀՀ քաղաքացիներին ցուցաբերվող վերաինտեգրման աջակցության արդյունավետության բարձրացում) բաժնի 3.2.1-3.2.5 խնդիրները, որոնցից և ոչ մեկը նրանց վերաինտեգրման աջակցության նպատակով զբաղվածության նոր ծրագրերի ներդրում չի ենթադրում: 
3. Չի ընդունվել: Նախ` վերջին տարիներին պետական բյուջեի ֆինանսավորմամբ Հայ-ռուսական (սլավոնական) համալսարանի կողմից անց են  կացվում միգրացիոն իրավիճակի գնահատման ծավալուն հետազոտություններ, որոնցում որպես առանձին բաժին դիտարկվում են նաև վերադարձի հետ կապված հարցերը: Ինչ վերաբերում է վերադարձի փոքր ծավալների պատճառներին, ապա դրանք առաջին հերթին պայմանավորված են երկրի սոցիալ-տնտեսական իրավիճակով, զարգացման միտումներով և ընդհանուր առմամբ երկրի գրավչության հանգամանքներով, որոնք միգրացիայի կարգավորման քաղաքականության առարկա չեն հանդիսանում:
4. Չի ընդունվել: Գործող (գրության մեջ նշված` նախորդ) գործողությունների ծրագրի իրականացման  մոնիթորինգի շրջանականերում հրավիրվել են մոնիթորինգի միջգերատեսչական հանձնաժողովի 26 նիստ` միջազգային և հասարակական կազմակերպությունների մասնակցությամբ: Այդ նիստերի ընթացքում ոչ միայն արձանագրվել է այս կամ այն գործողության կատարման կամ չկատարման փաստը, այլ նաև վերլուծվել է խնդրահարույց առանձին միջոցառումների իրականացման ընթացքը և ընդունվել են համապատասխան որոշումներ: Նմանատիպ քննարկումների հիման վրա ՀՀ կառավարությունը տարբեր ժամանակներում հինգ անգամ վերանայել և իր որոշումներով փոփոխություններ ու լրացումներ է մտցրել Գործողությունների ծրագրում: Ինչ վերաբերում է նոր ռազմավարությամբ սահմանված նպատակներից բխող մոնիթորինգային ցուցանիշների մշակմանը, ապա դրանք նախատեսված են ռազմավարության 8-րդ բաժնում, իսկ ավելի մանրամասն կարտացոլվեն ռազմավարության իրականացումն ապահովող գործողությունների ծրագրում: 
5. Չի ընդունվել: Հաշվի առնելով, որ նախագծով նախատեսված են միգրացիայի կարգավորման նոր ոլորտներ և դրանց նկատմամբ նոր մոտեցումներ` միջոցառումների ծրագիրը նախատեսվում է մշակել դրանց վերաբերյալ առաջարկվող մոտեցումները  ՀՀ կառավարության կողմից հավանության արժանանալուց հետո: 
6. Մոնիթորինգային ցուցանիշների հարցերին անդրադարձ կկատարվի սույն ռազմավարությունից բխող գործողությունների ծրագրի մշակման ժամանակ: Առաջարկվող չափանիշները և մեթոդաբանությունը կիրառելի համարվելու  դեպքում դրանք հաշվի կառնվեն:
Ընդունվել է գիտություն
	

	7
	ՀՀ սփյուռքի նախարարություն

25.10.2016թ.

N 11/2050-16 գրություն
	Չնայած նախագծի նախաբանում արձանագրված է, որ հարկադիր միգրացիայի կառավարումը պահանջում է արտակարգ իրավիճակներով պայմանավորված վտանգավոր գոտիներից իրենց տարածքը լքած բնակչության դուրսբերման և հետագա վերադարձի հարցերի վերաբերյալ լուծումներ՝ նախագիծն առհասարակ չի անդրադառնում հարկադիր միգրացիայի խնդրին, արտակարգ իրավիճակներում հայտնված փախստականների հետ կապված կարգավորումներին, ռազմավարական լուծումներին և Հայաստանի հասարակության մեջ նրանց հաջող ինտեգրման համար պայմաններ ստեղծելու հարցերին:
Հաշվի առնելով վերոգրյալը, ինչպես նաև ելնելով մերձավորարևելյան տարածաշրջանում տիրող անկայուն և ձգձգվող իրավիճակից՝ վերանայել ՀՀ միգրացիայի քաղաքականության 2017-2021թթ. ռազմավարությունը՝ նախատեսելով հստակ կարգավորումներ և լուծումներ արտակարգ իրավիճակներում հայտնված մեր հայրենակիցների իրավունքների պաշտպանության, վերջիններիս աջակցության և հասարակական լիարժեք ինտեգրման  համար
	Չի ընդունվել: Նախաբանում նշված է գլոբալ առումով հարցերի այն շրջանակը, որոնք կարող են տեղ գտնել միգրացիայի կարգավորման քաղաքականության հարկադիր տեղահանության ուղղության տակ: Նշված հարցերից նախագծում մանրամասն անդրադարձ է կատարվել ապաստան ստանալու խնդրանքով հարկադիր տեղահանության խնդիրներին (փաստաթղթի 2.3` <Ապաստան հայցողների վերաբերյալ տվյալների հավաքագրման, գրանցման և տրամադրման մեխանիզմների բարելավում բաժնում>): Ինչ վերաբերում է գրության մեջ նշված` արտակարգ իրավիճակներում հայտնված մեր հայրենակիցների իրավունքների պաշտպանության խնդրին, ապա ՀՀ ՏԿԶՆ միգրացիոն պետական ծառայությունը իր մասնակցությունը կբերի այդ հարցերով պատկան մարմինների կողմից փաստաթղթերի մշակմանը:
	

	8
	ՀՀ կրթության և գիտության նախարարություն

25.10.2016թ.

N 03/14/13392-16 գրություն
	1. «ՕԺԱՆԴԱԿԵԼ ՕՐԻՆԱԿԱՆ ՄԻԳՐԱՑԻԱՅԻՆ» բաժնում` 

1.1 կրթության ոլորտին վերաբերող հատվածը շարադրել հետևյալ խմբագրությամբ` «Կրթության ոլորտում Հայաստանը ձգտում է հանդես գալ որպես որակյալ կրթական ծառայություններ տրամադրող երկիր և մասնակցում է ԵՄ Erasmus Mundus, Tempus ծրագրերին՝ նպատակ ունենալով բարձրացնել դեպի Հայաստան ուղղվող գիտակրթական շարժունակության մակարդակը: Կրթություն ստանալու նպատակով Հայաստան ժամանած իմիգրանտները կազմում են ընդհանուր իմիգրանտների մոտ 41%-ը: 
1.2 Հայաստանի ուսումնական հաստատություններում օտարերկրացիների  մեծ թվով ներգրավումը ապահովում է ինչպես ֆինանսական մուտքեր, այնպես էլ, խթան է հանդիսանում բարելավելու ուսուցման ծրագրերն ու ընդլայնելու կրթական ենթակառուցվածքները: Կրթական համակարգի միջազգայնացումն իր հերթին մեծապես կախված է երկրում` համարժեք վարվող միգրացիոն քաղաքականությունից: 
1.3  Միևնույն ժամանակ, ուսանողների և գիտահետազոտական աշխատանք կատարողների ընդունման համար ՀՀ միգրացիոն օրենսդրական կարգավորիչ դաշտը խիստ սահմանափակ է: Ուսման նպատակով կացության կարգավիճակի թույլտվություն ստանալու համար հստակ պայմաններ ու չափանիշներ սահմանված չեն: Բացակայում են գիտահետազոտական աշխատանք կատարողների, ուսանողների, դպրոցական փոխանակման ծրագրերում ընդգրկված աշակերտների, չվարձատրվող վերապատրաստողների և կամավորների համար կացության թույլտվության տրամադրման պայմանները»
1.4  Բաժնի 1.3.1 և  1.3.2  ենթակետերը շարադրել հետևյալ խմբագրությամբ`

«1.3.1.Օտարերկրացիներին ՀՀ-ում կացության կարգավիճակի տրամադրման օրենսդրական հիմքերի ընդլայնում՝ ներառելով գիտահետազոտական աշխատանք կատարողներին, դպրոցական փոխանակման ծրագրերում ընդգրկված աշակերտներին, չվարձատրվող վերապատրաստողներին և կամավորներին կացության կարգավիճակի թույլտվության տրամադրման պայմանների ու չափանիշների  վերանայումը:

1.3.2. ՀՀ-ում օտարերկրյա քաղաքացի (հայազգի) ուսանողների  զբաղվածության ապահովման հնարավորությունների ընդլայնում»:

2. «4.ՄԻԳՐԱՑԻԱ ԵՎ ԶԱՐԳԱՑՈՒՄ» բաժնում`
4.2.3 կետում «մասնագիտական» բառից հետո ավելացնել` «ուսումնական» բառը:

3. Նախագծում «չափորոշիչներ» բառը փոխարինել` «չափանիշներ» բառով, քանի որ այն ավելի ընդհանրական հասկացություն է:

	1.1. Ընդունվել է:

1.2. Ընդունվել է:

1.3. Ընդունվել է:

1.4. Ընդունվել է մասնակի:

2. Ընդունվել է:

3. Ընդունվել է:


	1.1. Կատարվել է համապատասխան փոփոխություն:

1.2. Կատարվել է համապատասխան փոփոխություն:

1.3. Կատարվել է համապատասխան փոփոխություն:

1.4. 1.3.1 կետում կատարվել է համապատասխան փոփոխություն: 1.3.2 կետը խմբագրվել է:
2. Կատարվել է համապատասխան փոփոխություն:

3. Կատարվել է համապատասխան փոփոխություն:

	ՀՀ առողջապահության նախարարություն

25.10.2016թ.                      N ԼԱ/02.3/11591-16 գրություն
	1. Նախագծի 5-րդ գլխում «հիվանդությունների ներկրում» բառերը փոխարինել «հիվանդությունների ներբերում» բառերով:

  2. Նախագծի 5.3 կետում «առողջապահական պաշտպանվածություն» հասկացությունը ոլորտային օրենսդրությամբ չի կիրառվում: 

 3. Նախագծի 5.3.3 կետում «առողջությանը չվնասող աշխատանքային գործունեությամբ» բառերը փոխարինել «աշխատանքի անվտանգ և անվնաս պայմաններ» բառերով` հիմք ընդունելով ՀՀ աշխատանքային օրենսգրքի 244 հոդվածի պահանջները:


	1. Ընդունվել է:

2. Ընդունվել է:

3. Ընդունվել է:
	1. Կատարվել է համապատասխան փոփոխություն:

2. Կատարվել է համապատասխան փոփոխություն:

3. Կատարվել է համապատասխան փոփոխություն:

	Հայաստանի Հանրապետության արտաքին գործերի նախարարություն

01.11.2016թ.

N 1111/2126263-16 գրություն


	1. Նախագծի 3-րդ գլխի  1-ին կետում «Ամենավերջին թարմ օրինակը հարևան Իրանի իսլամական հանրապետության հետ կնքված ազատ վիզային ռեժիմի համաձայնագիրն է, որի շրջանակներում 2016թ. օգոստոսից  ազատականացվեց երկու երկրների քաղաքացիների մուտքը երկրների տարածք:» նախադասությունը փոխարինել «Վերջին օրինակը Իրանի Իսլամական Հանրապետության հետ 2016 թվականի հունիսի 5-ին ստորագրված «Հայաստանի Հանրապետության Կառավարության և Իրանի Իսլամական Հանրապետության Կառավարության միջև քաղաքացիների առանց մուտքի արտոնագրի այցելությունների մասին» փոխըմբռնման հուշագիրն է, որի շրջանակներում 2016 թվականի օգոստոսից  ազատականացվեց երկու երկրների քաղաքացիների փոխադարձ մուտքը:», իսկ արտերկրի դիվանագիտական ներկայացուցչությունների կամ հյուպատոսական ծառայությունների» բառերը` օտարերկրյա պետություններում Հայաստանի Հանրապետության դիվանագիտական ներկայացուցչությունների կամ հյուպատոսական հիմնարկների (այսուհետ` հյուպատոսական հիմնարկ)» բառերով և ըստ այդմ` Նախգծի ամբողջ տեքստում հյուպատոսական ծառայություններ» բառերը` հյուպատոսական հիմնարկներ» բառերով».
2. Նախագծի 4.2.2 կետում հստակեցման կարիք ունի շրջանակային միգրացիայի սխեմաներ կիրառող» ձևակերպումը: Միևնույն ժամանակ, Նախագծի 4.2.2 կետից հանել նստավայր պետություններում Հայաստանի դիվանագիտական մարմինների և հյուպատոսական ծառայությունների համապատասխան անձնակազմի որակավորման բարձրացում» բառերը.
3. Նախագծի 5-րդ կետի 4-րդ պարբերության մեջ Ստորագրվել է Միգրանտ աշխատավորների և նրանց ընտանիքի անդամների իրավունքների պաշտպանության մասին ՄԱԿ-ի 1990թ. Կոնվենցիան բառերը փոխարինել 2013 թվականի սեպտեմբերի 26-ին ստորագրվել է Բոլոր միգրանտ աշխատողների և նրանց ընտանիքների անդամների իրավունքների պաշտպանության մասին ՄԱԿ-ի 1990 թվականի դեկտեմբերի 18-ի Կոնվենցիան բառերով.

4. Նախագծի 5-րդ կետի 7-րդ և 8-րդ պարբերությունները հանել փոխարենը սահմանելով հետևյալը` «Նպատակակետ երկրներում աշխատանքային միգրանտների իրավունքների և շահերի պաշտպանության կազմակերպման գործում էական դերակատարում ունեն հյուպատոսական հիմնարկները:»` հաշվի առնելով այն հանգամանքը, որ «Հյուպատոսական ծառայության մասին» ՀՀ օրենքի 22-րդ և 23-րդ հոդվածներով հստակ սահմանված են հյուպատոսական հիմնարկների պարտականությունները տվյալ օտարերկրյա պետությունում գտնվող ոչ միայն աշխատանքային միգրանտների, այլև բոլոր ՀՀ քաղաքացիների իրավունքների պաշտպանության գործում.

5. Նախագծի 5.1.4 կետը շարադրել հետևալ կերպ`

5.1.4. 2013 թվականի սեպտեմբերի 26-ին ստորագրված Բոլոր միգրանտ աշխատողների և նրանց ընտանիքների անդամների իրավունքների պաշտպանության մասին ՄԱԿ-ի 1990 թվականի դեկտեմբերի 18-ի Կոնվենցիան ՀՀ ԱԺ վավերացմանը ներկայացում.
6. Նախագծի 7-րդ կետի 3-րդ պարբերությունը շարադրել հետևյալ կերպ`

Ներկայումս  ՀՀ-ԵՄ  միգրացիոն համագործակցության ոլորտում  ամենակարևոր  ուղղություններից է  վիզաների դյուրացման սկսված գործընթացի (2012 թվականի դեկտեմբերի 17-ին ստորագրվել է «Հայաստանի Հանրապետության և Եվրոպական միության միջև վիզաների տրամադրումը դյուրացնելու մասին» համաձայնագիրը, որն ուժի մեջ է մտել 2014 թվականի հունվարի 1-ից)  շարունակության ապահովումը՝ վիզաների ազատականացման երկխոսության մեկնարկի կողմերի պատրաստակամությունը: Այդ  հարցի  կարևորությունն  ընդգծվել է նաև Արևելյան գործընկերության 2015 թվականի մայիսի  21-22-ը Ռիգայում կայացած գագաթաժողովի համատեղ հռչակագրում.
7. Նախագծի 7-րդ կետի վերջին պարբերությունում «Պատրաստ  է  ստորագրման  «Հայաստանի Հանրապետության կառավարության և Ֆրանսիայի Հանրապետության կառավարության միջև միգրացիոն ոլորտում համագործակցության վերաբերյալ» համաձայնագրի նախագիծը» նախադասությունը փոխարինել «2016 թվականի հոկտեմբերի 27-ին  ստորագրվել է «Հայաստանի Հանրապետության կառավարության և Ֆրանսիայի Հանրապետության կառավարության միջև միգրացիոն գործընկերության վերաբերյալ» համաձայնագիրը».

8. Նախագծից հանել 8.4.2-րդ և 8.4.3-րդ կետերը` հաշվի առնելով այն հանգամանքը, որ ՀՀ կառավարության 2016 թվականի սեպտեմբերի 29-ի թիվ 1000-Ն որոշմամբ հաստատվել է հյուպատոսական հաշվառման կանգնելու և հյուպատոսական հաշվառման կանգնած Հայաստանի Հանրապետության քաղաքացիների տվյալները կենտրոնական ռեգիստր վարող մարմնին տրամադրելու կարգը: Փոխարենը` վերոնշյալ որոշման ընդունման մասին կարելի է նշել 8-րդ կետի «իրավիճակի վերլուծություն» բաժնում:
	1. Ընդունվել է:

2. Ընդունվել է մասամբ:
3.Ընդունվել է:
4.Ընդունվել է:

5.Ընդունվել է:

6.Ընդունվել է:

7.Ընդունվել է:

8.Ընդունվել է մասամբ:

	1. Կատարվել է համապատասխան փոփոխություն:

2. Կետը խմբագրվել է:
3. Կատարվել է համապատասխան փոփոխություն:
4. Լրացուցիչ քննարկումների արդյունքում լրամշակվել է:
5. Կատարվել է համապատասխան փոփոխություն:
6. Կատարվել է համապատասխան փոփոխություն:

7.Կատարվել է համապատասխան փոփոխություն:

8. 8.4.2 կետը խմբագրվել է, իսկ 8.4.3 կետը` հանվել:

	ՀՀ ֆինանսների նախարարություն

03.11.2016թ.

N01/72-2/24857-16 գրություն
19.12.2016

N 01/72-2/28123-16 գրություն (ի պատասխան 09.12.2016թ. N01/02/3603-16 գրության)

01.03.2017
N 01/77-2/3342-17 գրություն
	1. Նախագծի հավելվածի նախաբանում նշվում է, որ միգրացիոն իրավիճակի տեսանկյունից հիմնական մարտահրավեր է մնում հանրապետության բնակչության թվաքանակի նվազումը: Ներկայացնել առաջիկա տարիների կանխատեսումները, գնահատել միգրացիոն արտահոսքի ծավալների կրճատմանն ուղղված միջոցառումների արդյունքները: 

2. «4. Միգրացիա և զարգացում» մասի «4.1 Միգրացիայի ներուժի օգտագործում» բաժնում որպես խնդիր նախատեսվում է` միջազգային կազմակերպությունների հետ համատեղ մշակել թիրախային ծրագրեր` արտերկրում բնակվող բարձր որակավորում ունեցող ՀՀ քաղաքացիների զբաղվածությունը Հայաստանում ապահովելու համար: Հաշվի առնելով, որ Հայաստանում նույնպես առկա են բարձր որակավորում ունեցող քաղաքացիներ, որոնք զբաղվածության խնդիր ունեն, միջոցներ ձեռնարկել Հայաստանում բնակվող բարձր որակավորում ունեցող (և ընդհանրապես) ՀՀ քաղաքացիների զբաղվածության խնդրի լուծման ուղղությամբ` հաշվի առնելով նաև այն, որ Հայաստանից հեռացողների մեծ մասը աշխատանքային միգրանտներ են:

3. Նախագծի հավելվածի 3-րդ գլխի (ՀՀ միգրացիայի քաղաքականության ռազմավա​րության հիմնախնդիրները) 5-րդ մասի (Արտագնա աշխատանքի մեկնող ՀՀ քաղաքացիների իրավունքների և շահերի պաշտպանություն) «Իրավիճակի վերլուծություն» բաժնի 3-րդ պարբերության մեջ նշվում է զբաղվածության պետական գործակալության տարածքային կենտրոններում գործող 7 միգրացիոն ռեսուրս կենտրոնների մասին, որոնք ստեղծված թեժ գծի միջոցով խորհրդատվություն են տրամադրում արտագնա աշխատանքի մեկնողներին:

Նկատի ունենալով ներկայումս միգրացիոն ռեսուրս կենտրոնների բացակայությունը, ինչպես նաև այն, որ վերոգրյալ գործառույթներն իրականացվում են զբաղվածության պետական գործակալության տարածքային կենտրոնների միջոցով` վերախմբագրել վերը նշված պարբերությունը` անհրաժեշտ փոփոխություններ կատարելով նաև Նախագծի հավելվածի համապատասխան մասերում:

4. Նախագծին կից ներկայացված տեղեկանքում նշվում է, որ փաստաթղթի ընդունումը էական ազդեցություն չի ունենա պետական բյուջեի ծախսերի վրա։ Անհրաժեշտ է ներկայացնել ավելի հստակ ֆինանսական գնահատականներ՝ հաշվի առնելով այն հանգամանքը, որ առաջարկվող միջոցառումների մի մասը պահանջում են որոշակի ծախսեր։

Հաշվի առնելով վերոգրյալը` Նախագծի ընդունման կապակցությամբ առարկություններ չկան, եթե վերջինիս ընդունումը չի առաջացնի ՀՀ պետական բյուջեից լրացուցիչ ֆինանսական միջոցների հատկացման անհրաժեշտություն:

5. Նախագծով հաստատվող ռազմավարությունն անհրաժեշտ է համապատաս​խանեցնել Հայաստանի Հանրապետության կառավարության 2015թ. հունվարի 22-ի նիստի N2 արձանագրությամբ հավանության արժանացած հայեցակարգերի, ռազմավարությունների, ծրագրերի կազմման մեթոդական ուղեցույցի 3-րդ բաժնի 9-րդ կետով սահմանված ռազմավարության տեխնիկական կառուցվածքին:
6. Ի պատասխան 09.12.2016թ. N01/02/3603-16 գրության` ապաստանի հայցի շուրջ իրականացվող վարչական վարույթի համար անհրաժեշտ թարգմանչական աշխատանքների իրականացման համար ՀՀ պետական բյուջեից յուրաքանչուր տարվա համար 1.3 մլն դրամի տրամադրման նպատակով ՀՀ 2017 թվականի պետական բյուջեով միջոցներ նախատեսված չեն: 

Առաջարկության ընդունման դեպքում հնարավոր է վերոգրյալ աշխատանքները կատարել ՀՀ 2017 թվականի պետական բյուջեով ՀՀ տարածքային կառավարման և զարգացման նախարարության միգրացիոն պետական ծառայության գծով  նախատեսված ընդհանուր հատկացումների շրջանակներում:
7.Սկզբունքային առարկություններ չունենք, եթե վերջինիս ընդունումը չի առաջացնի ՀՀ պետական բյուջեից լրացուցիչ ֆինանսական միջոցների հատկացման անհրաժեշտության:

8. Նախագծի հավելվածի 3-րդ գլխի 64-րդ, 69-րդ և 70-րդ կետերում նշված է զբաղվածության պետական գործակալության տարածքային կենտրոններում գործող 7 միգրացիոն ռեսուրս կենտրոնների և դրանց ցանցի ընդլայնման մասին: Նկատի ունենալով, որ ներկայումս միգրացիոն ռեսուրս կենտրոնների գործառույթներն իրականացվում են զբաղվածության պետական գործակալության տարածքային կենտրոնների միջոցով առաջարկում ենք վերախմբագրել վերոնշյալ հավելվածի նշված կետերը
	1. Չի ընդունվել: Հանրապետության բնակչության թվաքանակի նվազումը նշելով որպես մարտահրավեր` այդ համատեքստում փաստաթղթում կարևորվել են ՀՀ քաղաքացիների`  հայրենիք վերադարձի գործընթացի աջակցմանն ուղղված միջոցառումները:
2. Ընդունվել է:

3. Չի ընդունվել:

Միգրացիոն ռեսուրս կենտրոնները գործում են ՀՀ աշխատանքի և սոցիալական հարցերի նախարարության համակարգում, որտեղից դրանց բացակայության վերաբերյալ տեղեկություններ չեն հայտնվել: Ավելին, ՀՀ ԱՍՀՆ-ի` ՀՀ ՏԿԶՆ միգրացիոն պետական ծառայությանն ուղղված 08.06.2016թ. թիվ ԱՊ/ԹԱ-3-4/4993-16 գրությունում որպես իրենց կողմից իրականացվելիք գործողություն նշվել է <Միգրացիոն ռեսուրս կենտրոնների կարողությունների հզորացում>-ը:
4. Չի ընդունվել: Պահանջվող միջոցառումները նախագծով (օրինակ` 2.2.4, 4.1.1, 4.3.1, 4.3.4, 5.2.4) նախատեսվում է իրականացնել դոնոր կազմակերպությունների օժանդակությամբ:
5. Չի ընդունվել: Նախագիծը համապատասխանում է ՀՀ կառավարության կողմից հավանության արժանացած ուղեցույցին:
6. Ընդունվել է:

Ընդունվել է ի գիտություն

Չի ընդունվել: Այս կապակցությամբ հարկ ենք համարում նշել, որ ՀՀ աշխատանքի և սոցիալական հարցերի նախարարությունը, որի համակարգում գործում են այդ կենտրոնները, նմանատիպ դիրքորոշում չի հայտնել: Եվ երկրորդ` ՀՀ աշխատանքի և սոցիալական հարցերի նախարարությունից հայտնել են, որ այդ ռեսուրս կենտրոնները գործում են, այդ իսկ պատճառով դրանց վերաբերյալ դրույթները չեն կարող հանվել փաստաթղթից:

	2. Կետը խմբագրվել է: 

	Հայաստանի Հանրապետության ոստիկանություն

02.11.2016թ.

N 24/2803 գրություն


	1. «Մեկ կանգառ, մեկ պատուհան» սկզբունքի պահանջների ապահովման առումով՝ վիզաների տրամադրման ոլորտը կարգավորող իրավական ակտերում փոփոխություններ կատարելու անհրաժեշտություն չկա: Մասնավորապես, «Բագրատաշեն» պետական սահմանի անցման կետում կատարված զուտ կազմակերպչական և տեխնիկական բնույթի փոփոխությունների արդյունքում ներկայումս քաղաքացիներին մատուցվում են համալիր ծառայություններ, այդ թվում՝ տրամադրվում վիզաներ: Բացի այդ, 2014 թվականի հունվարից պետական սահմանի անցման կետերում ոստիկանության անձնագրային ծառայությունները 24-ժամյա ռեժիմով կատարում են ՀՀ քաղաքացու անձնագրի՝ օտարերկրյա պետություններում վավերականության մասին նշում: Ելնելով վերոգրյալից՝ նախագծի 1.1.3. կետը հանել: Նույնաբովանդակ միջոցառումը հանել նաև «Մեկ կանգառ, մեկ պատուհան» սկզբունքի ներդրմանն ուղված միջոցառումների 2015-2018 թթ. ծրագրի նախագծից:


2. Նախագծի 1.3.1. կետով նախատեսվում է օտարեկրացիներին ՀՀ-ում կացության կարգավիճակի տրամադրման օրենսդրական հիմքերի ընդլայունում՝ ներառելով գիտահետազոտական աշխատանք կատարողներին, դպրոցական փոխանակման ծրագրերում ընդգրկված աշակերտներին, չվարձատրվող վերապատրաստողներին և կամավորներին կացության կարգավիճակի թույլտվության տրամադրման պայմանների ու չափորոշիչների վերանայում: Ներկայումս ՀՀ կառավարությունում գտնվող «Օտարերկրացիների մասին» ՀՀ նոր օրենքի նոր նախագծում արդեն իսկ ներառված են մասնագիտական վերապատրաստումը և գիտական կամ գիտահետազոտական աշխատանքները՝ որպես կացության կարգավիճակ տրամադրեկու հիմքեր: Ինչ վերաբերում է դպրոցական փոխանակաման ծրագրերում ընդգրկված աշակերտներին, ապա գործող օրենքը նախատեսում է կացության կարգավիճակի տրամադրում ուսման հիմքով: Կամավորների և չվարձատրվող վերապատրաստողների հետ կապված հիմքերի նախատեսումն քննարկել հիշյալ նախագծի շրջանակներում, ուստի ռազմավարական միջոցառում նախատեսելը նպատակահարմար չէ:
3. Նախագծի 2.1.1. կետը ևս հանել, քանի որ ՀՀ կառավարություն է ներկայացվել «Քաղաքացիություն չունեցող անձանց մասին» ՀՀ օրենքի նախագիծ, որով սահմանվում է քաղաքացիություն չունեցող անձի կարգավիճակ ձեռք բերելու հետ կապված հարաբերությունները, այդ թվում՝ նշված կատեգորիայի անձանց իրավունքները ու պարտականությունները:

4. Նախագծի 6.2.2. կետում լրացուցիչ հստակեցման կարիք ունի «երկրոդ սերնդի կենսաչափական տվյալները պարունակող ՀՀ քաղաքացու անձնագրեր» հասկացողությունը: Եթե խոսքը վերաբերում է ՀՀ-ում ներդրված կենսաչափական տվյալներ պարունակող անձնագրերի պաշտպանվածության մակարդակի բարձրացմանը, ապա ներկայումս քննարկվում են հնարավոր տեխնիկական լուծումները, որոնք թույլ կտան ունենալ առավել պաշտպանված անձը հաստատող փաստաթղթեր:
	1. Ընդունվել է:
2. Չի ընդունվել: Քանի դեռ հիշատակված կատերգորիաների անձանց կացության կարգավիճակ շնորհելու կապակցությամբ ընդունված չէ համապատասխան օրենսդրություն, ուստիև նախագծի 1.3.1 խնդիրը մնում է արդիական:
3. Չի ընդունվել: Քանի դեռ քաղաքացիություն չունեցող անձի կարգավիճակ ձեռք բերելու հետ կապված հարաբերությունների կապակցությամբ ընդունված չէ համապատասխան օրենսդրություն, ուստիև նախագծի 2.1.1 խնդիրը մնում է արդիական: 
4. Ընդունվել է:

	1.Կետը հանվել է:
4.Կետը խմբագրվել է:

	13
	ՀՀ մարդու իրավունքների պաշտպան
04.11.2016թ.

N 01/13.2/2766-16 գրություն


	1. Նախագծի Հավելվածով նախատեսված՝ ՀՀ միգրացիայի քաղաքականության 2017-2021թթ. ռազմավարությունը սահմանում է ՀՀ միգրացիոն քաղաքականության նպատակային (շահառու) խմբերը, միգրացիոն քաղաքականության հիմնախնդիրները, ինչպես նաև հիմնարար սկզբունքները և երկարաժամկետ տեսլականը: Չնայած նրան, որ կանանց և երեխաների իրավունքները հատկապես վտանգված են միգրացիոն գործընթացներում, և վերջիններս իրավական պաշտպանության երաշխիքների կարիք ունեն,  նրանք,  որպես թիրախային խումբ, նախատեսված չեն։ Ավելին, Ռազմավարության հիմնախնդիրները սահմանելիս որևէ կերպ չի ընդգծվել վերջիններիս իրավունքների պաշտպանությանն ուղղված միջոցների անհրաժեշտությունը:


Այսպես, Երեխայի իրավունքների 1993 թվականի ՄԱԿ-ի կոնվենցիայի վավերացմամբ Հայաստանը պարտավորվել է ձեռնարկել բոլոր անհրաժեշտ միջոցները փախստականի կարգավիճակ հայցող կամ գործող միջազգային կամ ներպետական իրավունքի ու ընթացակարգի համաձայն փախստական համարվող երեխայի պատշաճ պաշտպանությունն ապահովելու համար: 


«Երեխայի լավագույն շահի ամրագրման» ՄԱԿ-ի փասխստականների հարցերով գերագույն հանձնակատարի ուղեցույցի 3-րդ մասի համաձայն՝ տվյալների հավաքա​գրման, պլանավորման, ռեսուրսների տեղաբաշխման, ծրագրերի իրականացման, մշտադիտարկման կամ ուղեցույցների և քաղաքականության մշակման դեպքում երեխայի լավագույն շահի սկզբունքը պահանջում է, որպեսզի պատշաճ ուշադրություն դարձվի երեխայի հատուկ դրությանն ու պաշտպանության ռիսկերին:
2. համաձայն Նախագծին կից ներկայացված հիմնավորումների՝ միգրացիայի նոր ռազմավարության մշակումը պայմանավորված է ՄԱԿ-ի միջազգային միգրացիայի ու զարգացման բարձր մակարդակի երկխոսությանը հաջորդած հռչակագրի (2013թ.) նոր պահանջներով: 

Համաձայն նշված հռչակագրի՝ կանայք և աղջիկները կազմում են աշխարհի մակարդակով բոլոր միջազգային միգրանտների գրեթե կեսը և պետք է անդրադառնալ միգրանտ կանանց և աղջիկների հատուկ իրավիճակին և խոցելիությանը` մասնավորապես, գենդերային տեսանկյունից քաղաքականություն վարելով և ամրապնդելով ազգային օրենքները, ինտիտուտները և ծրագրերը: Ավելին, կարևորվում է միգրանտ երեխաների իրավունքները պաշտպանելու պատրաստակամության ստանձնումը` հաշվի առնելով նրանց խոցելիությունը, մասնավորապես` առանց ուղեկցողի միգրանտ երեխաներինը, և նրանց առողջական, կրթական և հոգեբանական զարգացումը ապահովելը` երաշխավորելով, որ ինտեգրման, վերադարձի և ընտանիքի հետ վերամիավորման քաղաքականության մեջ առաջնահերթությունը տրվի  երեխայի լավագույն շահին։
3. Համաձայնագրում հստակ նշվում է, որ պետությունը պետք է առանձնահատուկ իրավական պաշտպանության երաշխիքներ սահմանի հատկապես խոցելի խմբերի, մասնավորապես՝ միգրանտ երեխաների ու կանանց համար` հաշվի առնելով նրանց խոցելիության ռիսկայնությունը, որը ավելի է բարձրանում միգրացիոն գործընթացներում: 

Այսինքն` պետության կողմից քաղաքականություն մշակելիս, որը կարող է առնչվել նաև միգրանտ երեխաների ու կանանց իրավունքներին` պետք է հատկապես ուշադրություն դարձնել նրանց կարիքներին և հատուկ պաշտպանության միջոցներին:
Հաշվի առնելով վերոգրյալը՝ առաջարկում ենք Ռազմավարությամբ որպես նպատակային (շահառու) խումբ առանձնացնել երեխաներին և կանանց և սահմանել նրանց իրավունքներից ու շահերից բխող իրավական պաշտպանության երաշխիքներ: 

	1. 
Նշված հարցերին ծավալուն անդրադարձ է կատարված ՀՀ ԱԺ-ի կողմից 2015թ. դեկտեմբերի 16-ին ընդունված <Փախստականների և ապաստանի մասին> ՀՀ օրենքում փոփոխություններ և լրացումներ կատարելու մասին> ՀՀ օրենքում, որի համաձայն ապաստան հայցող երեխաները և  ապաստան հայցող հղի կանայք դիտվում են որպես հատուկ կարիքներ ունեցողներ (խոցելի խմբեր): Սահմանվել է, որ առանց ուղեկցողի և ընտանիքից անջատված երեխա ապաստան հայցողները ժամանակավոր տեղավորման կենտրոնում տեղավորվում են առաջնահերթության կարգով՝ հաշվի առնելով նրանց լավագույն շահերը և խորհրդակցելով նրանց ներկայացուցչի հետ: Նախատեսված է նաև առանց ուղեկցողի կամ ընտա​նի​քից անջատված երեխա ապաստան հայցողի համար ապաստանի ընթա​​ցակարգի շրջանակներում ներկայացուցչի նշանակում: 
2. ՄԱԿ-ի կողմից 2013թ. ընդունված հռչակագրում կանանց և աղջիկների առանձնացումը որպես խոցելի խումբ պայմանավորված է նրանով, որ գլոբալ առումով միջազգային միգրանտների կեսը կազմում են նրանք: Մինչդեռ Հայաստանում հետազոտությունների համաձայն միգրացիոն հոսքերի 83%-ը կազմում են տղամարդիկ, իսկ կանայք` ընդամենը 17%-ը:
Միջազգային գործընթացներում ներառված աղջիկների և կանանց մի ստվար հատված վերաբերում է թրաֆիքինգին, և նախագծում անդրադարձ չի կատարված, քանի որ դրանց վերաբերյալ գոյություն ունեն ՀՀ կառավարության կողմից հավանության արժանացած ռազմավարություն և դրա կատարումն ապահովող գործողությունների ծրագիր: Այդ մասին նշված է փաստաթղթում:
Երեխաների մասով տես 1-ին կետի նկատառումը:

3. Խիստ ընդհանուր բնույթի առաջարկ է: Ցանկալի կլիներ նշվեր կոնկրետ առաջարկներ:

	1. Որոշման նախագծի (այսուհետ` նախագիծ) 2-րդ կետում անհրաժեշտ է հստակեցնել, թե վեցամսյա ժամկետը երբ է սկսվում հաշվարկվել: Այդ առումով «վեցամսյա» բառից առաջ անհրաժեշտ է լրացնել «սույն որոշումն ուժի մեջ մտնելուց հետո» բառերը:

2. Նախագծով հաստատված հավելվածի (այսուհետ` հավելված) նախաբանում «Հայաստանի կառավարության մոտեցումները» բառերն անհրաժեշտ է փոխարինել «Հայաստանի Հանրապետության կառավարության մոտեցումները» բառերով:

3. Հավելվածի 3-րդ բաժնի 1-ին գլխում նշված ՀՀ կառավարության 2016 թվականի մայիսի 12-ի թիվ 493-Ն որոշման տվյալների հերթականությունն անհրաժեշտ է համապատասխանեցնել «Իրավական ակտերի մասին» ՀՀ օրենքի 39-րդ հոդվածի պահանջներին:  

4. Հավելվածի 3-րդ բաժնի 1-ին գլխում նշված «օտարերկրացիների մասին գործող օրենքի 23-րդ հոդվածով» բառերն անհրաժեշտ է փոխարինել ««Օտարերկրացիների մասին» ՀՀ օրենքի 23-րդ հոդվածով» բառերով` նկատի ունենալով «Իրավական ակտերի մասին» ՀՀ օրենքի 39-րդ հոդվածի պահանջները:

5. Հավելվածի 3-րդ բաժնի 3-րդ գլխում ՀՀ կառավարության 2016 թվականի հուլիսի 21-ի արձանագրային որոշման տվյալների հերթականությունն անհրաժեշտ է համապատասխանեցնել «Իրավական ակտերի մասին» ՀՀ օրենքի 39-րդ հոդվածի պահանջներին:

6. Հավելվածի 3-րդ բաժնի 6-րդ գլխում անհրաժեշտ է նշել ՀՀ կառավարության 2014 թվականի դեկտեմբերի 11-ի թիվ 1404-Ն որոշման կրճատ անվանումը` նկատի ունենալով «Իրավական ակտերի մասին» ՀՀ օրենքի 43-րդ հոդվածի պահանջները:

7. Հավելվածի 3-րդ բաժնի 6-րդ գլխում խոսք է գնում «ՀՀ կառավարության կողմից սահմանված այսպես կոչված «ռիսկային երկրների» ցանկի» մասին, մինչդեռ պարզ չէ, թե ինչ ցանկի մասին է խոսքը: Այդ առումով վերոհիշյալ դրույթն անհրաժեշտ է հստակեցնել` հղում կատարելով ՀՀ կառավարության համապատասխան որոշմանը: Հիշյալ առաջարկությունը բխում է «Իրավական ակտերի մասին» ՀՀ օրենքի 43-րդ հոդվածի պահանջներից:
	1. Ընդունվել է:

2. Ընդունվել է:

3. Ընդունվել է:

4. Ընդունվել է:

5. Ընդունվել է:

6. Ընդունվել է:

7. Ընդունվել է:
	1. Կատարվել է համապատասխան փոփոխություն:
2. Կատարվել է համապատասխան փոփոխություն:

3. Կատարվել է համապատասխան փոփոխություն:

4. Կատարվել է համապատասխան փոփոխություն:

5. Կատարվել է համապատասխան փոփոխություն:

6. Կատարվել է համապատասխան փոփոխություն:

7. Կատարվել է համապատասխան փոփոխություն:


	
	



